
Mënyra e trajtimit të komenteve dhe rekomandimeve

Komentet dhe rekomandimet e paraqitura në kuadër të procesit të konsultimit publik në
Bashkinë Pustec administrohen dhe shqyrtohen nga struktura përgjegjëse për
konsultimin publik, si dhe nga grupi i punës i ngritur me urdhër të titullarit të institucionit,
sipas objektit të draftaktit ose dokumentit në shqyrtim.

Grupi i punës analizon komentet dhe rekomandimet bazuar në:
• rëndësinë dhe ndikimin në draftaktin ose dokumentin përkatës;

• përputhshmërinë me legjislacionin në fuqi;

• realizueshmërinë administrative, teknike dhe financiare;

• interesin publik dhe prioritetet zhvillimore të Bashkisë Pustec;

• efektet që sjellin në përmirësimin e shërbimeve dhe politikave vendore.

Komentet dhe rekomandimet që vlerësohen të dobishme dhe me interes publik
pasqyrohen në draftin përfundimtar të aktit ose dokumentit, ndërsa për çdo koment
mbahet evidencë administrative mbi mënyrën e trajtimit, pranimin ose mospranimin e tij.

Procesi i shqyrtimit dhe trajtimit të komenteve kryhet në përputhje me ligjin nr. 146/2014
“Për njoftimin dhe konsultimin publik”, veçanërisht nenet që parashikojnë të drejtën e
publikut për të paraqitur rekomandime dhe detyrimin e autoritetit publik për shqyrtimin e
tyre, si dhe me ligjin nr. 139/2015 “Për vetëqeverisjen vendore”, për pjesëmarrjen e
qytetarëve në vendimmarrjen vendore.



